Aitor Etxarri Pellejero jaunak galdera egin du Nafarroako Gobernuak García de Góngora y Torreblanca jaunak 1628an sinatutako liburua erosteko duen asmoari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 15eko 76. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du jakiteko ea Nafarroako Gobernuak asmoa duen García de Góngora nafarraren liburu bat Sotheby’s enkate-etxean erosteko. Hona Vianako Printzea Erakundea-Kultura eta Turismo Departamentuko kontseilariaren erantzuna.

Nafarroako Gobernuak obra horren bi ale dauzka, bata Nafarroako Liburutegi Nagusian eta bestea Nafarroako Artxibo Nagusiko liburutegian.

Esan beharra dago bi ale horiez gainera, gaur egun, Nafarroako ondare bibliografikoaren katalogo kolektiboan beste ale bat badagoela, egoera ezin hobean, Iruñeko kapitulu-liburutegian. Halaber, badakigu Nafarroako Unibertsitate Publikoko liburutegian eta Kaputxinoen Liburutegi Zentralean (Iruña) ale bana dagoela.  Bestalde, Espainiako ondare bibliografikoaren katalogo kolektiboan jasota dago Espainiako liburutegietan 25 ale daudela.

Bestalde, urriaren 2an Londresko galeria horretan eginiko enkantean, Moisés Pérez de Albéniz galeria-arduradunak galderan aipatutako alea erosi zuen. Horrenbestez, liburua foru erkidegoan geratuko da.

Hori jakinarazten dizut Nafarroako Parlamentuko Erregelamenduaren 192. artikuluan xedatutakoa betetzeko.

